
         COMUNU DE SANT’ANNA ARRESI 

                                        Províntzia de Sud Sardigna 
                COPIA 

 
VERBALI DE DELIBERATZIONI DE SA GIUNTA COMUNALI 

 
Nùmeru 14 de su 19-02-2020 

 
OGETU: CÀNONI PO S’IMPREU DE LOGUS E ÀREAS PÚBRICAS. 
                APROVATZIONI TARIFAS PO S’ANNU 2020 
 
S’annu duemilaebinti, sa dí dexenoi de su mesi de Friàrgiu a is tres e cuartu de merí in Sant’Anna 

Arresi, in sa Sedi Comunali s’est reunìa sa GIUNTA COMUNALI po  argumentai is chistionis 

postas a s’Órdini de sa Dí. 

 

PRESIEDIT S’ADUNÀNTZIA SU SÍNDIGU MARIA TERESA DIANA 

 

Funt presentis is Segn.is Assessoris : 

 

Diana Anna Maria Teresa SÍNDIGU P 

Mei Claudio VICESÍNDIGU P 

Podda Maurizio Antonio ASSESSORI P 

Lobina Adriana ASSESSORI P 

Rossu Elisabetta ASSESSORI P 

 

Ndi risurtant presentis n.5 e  ndi mancat n.0 

PIGAT PARTI SU SEGRETÀRIU COMUNALI Dot.ssa Frau Adalgisa 

 

SA GIUNTA COMUNALI  

Bia sa proposta  de deliberatzioni  n.08 de su 22 de Gennàrgiu  de su 2020 chi tenìat a ogetu: 

CÀNONI PO S’IMPREU DE LOGUS E ÀREAS PÚBRICAS. APROVATZIONI TARIFAS PO 

SU 2020. 

 

 



 2 

Tzerriaus torra: 

• s’art.52 de su D.L. n.446/1997  chi disponit  ca is Comunus podint, cun  unu regulamentu, 

disciplinai is intradas tributàrias suas, foras de su chi pertocat sa scera e sa definitzioni de sa 

sorti particulari imponibili, de is sugetus passivus e alicuota massima; 

• s’art. 42, còmma 2 litera f) de su D.Lgs n. 267/2000, po su cali sa cumpetèntzia  po sa 

determinatzioni de is tarifas spetat sceti a sa Giunta Comunali; 

• s’art.27, còmma 8 de sa lei 28/12/2001, n.448, at stabilìu ca su trémini po deliberai is tarifas  

e is alicuotas de is tributus comunalis currespundit a cussu previstu po s’apróu de su bilànciu 

de previsioni; 

• s’art.1, còmma 169, de sa lei 27 de su mesi de Idas de su 2006, n.296 (finantziària 2007), chi 

disponit, fintzas, chi is deliberatzionis de is tarifas e is alicuotas chi pertocant is tributus, si 

puru aprovadas a pustis de su cumentzu de s’esercitziu balint de su 1° de Gennàrgiu de 

s’annu de riferimentu; 

• s’art.174 de su D.Lgs. 267/2000, chi impuntat a su 31 de su mesi de Idas su trémini  po 

s’apróu de su bilànciu de previsioni de s’esercitziu de riferimentu; 

• su D.M. Ministeru de s’internu 13 de su mesi de Idas de su 2019, pubricau in sa G.U. n.295 

de su 17 de su mesi de Idas de su 2019, chi allonghiat a su 31 de Martzu de su 2020 su 

trémini po sa deliberatzioni de su bilanciu de previsioni 2020/2022; 

 

 

BIU su regulamentu  generali de is intradas tributàrias comunalis aprovau cun delibera de C.C.n. 47 

de su 17/12/2015; 

 

BIU su regulamentu po s’aplicu de su canoni po s’impreu de logus e àreas pubricas aprovau cun 

deliberatzioni de C.C.n.7 de su 13 de Martzu de su 2017; 

 

Torrada a tzerriai sa deliberatzioni de su Comissàriu straordinàriu cun is fortzas de sa Giunta 

Comunali n.51 de su 6/11/2018, esecutiva cunforma a sa lei, cun sa cali funt stètias aprovadas is 

tarifas po s’apricu de su canoni de impreu de logus e àreas pubricas partendi de su 1° de Gennàrgiu 

de su 2019; 

Connota sa necessidadi de ndi disponni e de proponni sa cunfirma fintzas po s’annu 2020 de is 

tarifas po s’apricu de su canoni de impreu de logus e de àreas pubricas giai in fortza in su 2019; 

Cunsiderau ca  de s’annu de imposta 2012, totus is deliberatzionis regulamentàrias e tarifarias chi 

pertocant is intradas tributàrias de is entis localis depint essi intregadas a su Ministeru de 

s’economia e de is finantzias, Dipartimentu de is finantzias, aintru de su trémini inditau in s’art. 52, 

comma 2, de su decretu legislativu n. 446 de su 1997, e comentisisiat aintru trinta diis de sa data de 

scadèntzia de su trèmini previstu po s’apróu de su bilànciu de previsioni. 

S’imbìu fartau de is deliberatzionis naradas innantis  in is tréminis  est punìu, po mesu de una 

intima de su Ministeru de s’Internu, cun s’arrocu, fintzas  a sa cumpridura de s’óbrigu de s’imbìu, 

de is intradas  a calisisiat titulu dèpias a is entis  incumpridoris. Cun decretu de su Ministeru de 

s’economia e de is finantzias,  de acòrdiu cun su Ministeru de s’internu, de natura no regolamentari 

funt stabilìas is maneras de realizatzioni, fintzas a pagu a pagu, de is dispositzionis chi a is primus 

duus tretus  de tempus de custu comma. Su Ministeru de s’economia e de is finantzias, publicat in 

su giassu informaticu suu, is deliberas imbiadas de is Comunus. Custa  publicatzioni supliscit 

s’avisu in sa  Gazeta Uficiali previstu de s’articulu 52, comma 2, su de tres tretu, de su decretu 

legislativu n.446 de su 1997. 

 

Biu su Statutu de su Comunu 

Bius is parris a favori de arregularidadi tennica e contabili con votatzioni a favori cuncòrdia 

SA GIUNTA COMUNALI  

DELIBERAT 

De cunfirmai  ca po s’annu 2020 is tarifas de su canoni po s’ocupatzioni de logus e àreas pubricas 

comenti determinadas cun deliberazioni de su Commissariu straordinàriu cun is poderis de sa 

Giunta Comunali n.51 de su 6 de Onniasantu de su 2018 chi assèrint aici determinadas: 

 

 

1.OCUPATZIONIS PERMANENTIS 

A. Euru17,56 po sa primu categorìa                     
B. Euru 12,29 po sa segundu categorìa 
 
2. OCUPATZIONIS SUBITANEAS 
 
A. Euru 1,03 po sa primu categorìa 
B. Euru  0,72 po sa segundu categorìa 
 
2. De disponni ca custa deliberatzioni siat posta intra de is allegaus a su Bilanciu de Previsioni po 
s’esercitziu finanziàriu 2020/2022; 
3. De imbiai sa deliberatzioni presenti e regulamentai a su Ministeru de s’Economia e de is 
Finantzias , Dipartimentu de is Finantzias aintru de su trèmini chi a s’art.52, comma 2, de su D.Lgs. 
n.446 de su 1997, e comentisisiat aintru de trinta diis de sa data de scadentzia de s’acabu previstu po 
s’aprovatzioni de su bilanciu de previsioni; 
4. De dda declarai luegu fatìbili segundu s’art.134, comma 4 de su D. Lgs.267/2000. 

PARRIS ESPRESSAUS  segundu s’art.49, comma 1 e art.147 BIS DE SU Decretu Lgs 18.08.2000, 
n.267: 
PARRI: A favori e in òrdini a sa REGULARIDADI CONTAB. 
 
 

*******     Data: 22-01-2020  
Su Responsàbili de su servìtziu 

F.au Cogotti Rita 
 
 PARRI: A favori e in òrdini a sa REGULARIDADI TENNICA 
  ******* Data:22-01-2020  
Su Responsàbili de su servìtziu 

F.au Cogotti Rita 
 
 

 
Ufítziu de sa Limba Sarda 

Referenti: Elisabetta Lecca 

 


